
Aningaasaqarnermut Akileraartarnermullu Ataatsimiititaliap pingasunngornermi ulloq 18. 

august 2021-mi aalajangiineranik Naalakkersuisunut ilisimatitsineq 

Kommunit inissiaataasa attartortittakkat qanoq issusiinik nalunaarsuinermut atatillugu 

paasissutissanik katersinissamut inatsisitigut tunngavissaq nutaaq. Ataatsimiititaliap suliaa 

nr. 01.31.06/21-00945  

”Naalakkersuisut inassutigaat, 

ilanngussaq ilaliunneqartoq 2021-mut ilassutitut aningaasaliissutit pillugit inatsimmut naapertorlugu 

nr. 4-mut oqaasertaliussaq nutaaq, kiisalu konto pingaarneq 72.02.03 Inissialiortiternernut 

aqutsinermut pilersaarusiornermullu aningaasartuutit-mut oqaasertaliussamut nassuiaat 

ilanngunneqassasoq.” 

 

Aningaasaqarnermut Ataatsimiititaliap oqaaseqaatai 

Ataatsimiititaliaq Naalakkersuisut inassuteqaataanut oqaaseqaatissaqanngilaq. 

 

Aningaasaqarnermut Ataatsimiititaliap aalajangiinera 

Naalakkersuisut inassuteqaataat, taamaalillunilu oqaasertaliussaq matuma kingulianiittoq, 

Aningaasaqarnermut Ataatsimiititaliamit akuerineqarput: 

 

Ilanngussaq 1 – Oqaasertaliussaq 

Ineqarnermut, Attaveqatigiinnermut, Aatsitassanut Naligiissitaanermullu Naalakkersuisoq – 

Suliassaqarfik 70-72  

Kontomut pingaarnermut 72.02.03 Inissialiortiternernut aqutsinermut pilersaarusiornermullu 

aningaasartuutit 

Oqaasertaliussamut matumunnga nassuiaatit 2021-mut ilassutitut aningaasaliissutit pillugit 

inatsimmut siunnersuummi kontomut pingaarnermut matumunnga ilanngunneqarnissaat 

qinnuteqaatigineqarpoq: 

 

”Nr. 4  

Kommunit inissiaataat attartortittakkat pillugit paasissutissat paasissutissaasivimmut, 

oqaasertaliussaq 1-imi taaneqartumut ingerlaavartumik immiunneqartarnissaat, taamaalillunilu 

paasissutissaasiviup qanorluunniit ilinerani inissiaatit attartortittakkat qanoq issusiinik eqqortumik 

nutartikkamillu takussutissiorneqarsimanissaat kommuninit qulakkeerneqartussaavoq.” 

 

Kontomut pingaarnermut 72.02.03 Inissialiortiternernut aqutsinermut pilersaarusiornermullu 

aningaasartuutit-mut nassuiaatit 

Oqaasertaliussamut matumunnga nassuiaatit 2021-mut ilassutitut aningaasaliissutit pillugit 

inatsimmut siunnersuummi kontomut pingaarnermut matumunnga ilanngunneqarnissaat 

qinnuteqaatigineqarpoq: 

 

”Nr. 4  

Oqaasertaliussami pisortat inissiaataanni attartortittakkani tamarmiusuni tulleriiaaraluni qanoq 

issutsimik nalunaarsuinissap taperserneqarnissaa siunertarineqarpoq.  

 

Naalakkersuisut kommunit inissiaataasa attartortittakkat qanoq issusiinik naliliinernik 

pissarsiniarsinnaapput, taakkunanilu paasissutissat paasissutissaasivimmut 

Paasissutissiisarnermut Pilersaarusiortarnermullu Sakkussat (IPV) nalunaarsorneqartassapput. 

Paasissutissat ataatsimoorlutik siunissami pisortat inissiaataasa attartortittakkat tamarmiusut qanoq 

issusiinut tamarmiusunut nalunaarsuisarnissamik qulakkerissutaassapput. Taakku ilaatigut 

pilersaarusiornissaq tulleriiaarinissarlu siunertaralugu illut, immikkoortortat illoqarfiillu, kiisalu nuna 

tamakkerlugu, tassanilu pingaartumik Namminersorlutik Oqartussat inissiaataasa attartortittakkat 

kommuninut tunniunneqarnissaanut atatillugu qanoq issutsit qaffasissusiinik paasinninnissamik 

pisariaqartumik pissarsiviussapput. Taamaalilluni Namminersorlutik Oqartussat inissiaataat 

kommuninut tunniunneqassappata, paasissutissat isumaqatiginninniarnissanut 

ilaatinneqarsinnaapput.  

 

Tunniussisinnaanerup siusinnerpaamik 1. januar 2023-mi pinissaa naatsorsuutigineqarpoq.  

 

Oqaasertaliussaq nutaajuvoq.” 

 

 

Ataatsimiititaliaq sinnerlugu 

 

Paneeraq Olsen 

Ataatsimiititaliap siulittaasua 


